
小麗老千又呃錢
Anna Tsang：恨做議員恨到發
高燒呀！
Ting Ying Yu：司馬昭之心，主
要玩CAP水！明白晒！
Ping Fat Ng： 妳 上 訴 唔 緊
要，……但唔好用納稅人錢。
妳自己找數！
Agostinho Chok：自己大把錢
為何經常要騙市民血汗錢去為
自己私利打官司，是否香港人
欠了他們？
Macy Kong：年關將至，要錢
買嘢㗎，唔眾籌，唔通佢賣身
咩？
Yeung Kam Tim：唯發達易是
眾籌，免稅無審查，重要係有
人信有人捐。

戇橋拎教師做擋箭牌

「與司局長同行」計劃已於去年暑
假成功推行，政務司司長張建宗指出，
政府今年將再接再厲，推出新一輪計
劃，並涵蓋更多高級官員，包括行政長
官、司局長、副局長、常任秘書長及部
門首長，將有過百位同學受惠。他更親

自邀請官員參與計劃，反應令人鼓舞，接近70位官員
參與，包括六大紀律部隊的首長。
張建宗介紹說，「與司局長同行」計劃為去年首度

推出的新項目，反應踴躍，共收到1,163份申請，分
別來自323間學校，佔全港中學總數逾六成。

易名「與港同行」特首都有份
隨着規模擴大，計劃將易名為「與香港同行」計

劃，並分兩期舉行，第一期「部門首長篇」於4月復
活節假期間舉行，涵蓋官員包括副局長、常任秘書長
及部門首長，就讀本地中學中四至中五同學可參加，
詳情今日公佈；第二期「特首及司局長篇」於暑假期
間舉行，於4月下旬公佈詳情。
張建宗強調，青年是香港的未來，發展青年「三業

三政」是現屆政府重點工作。政府目標是在本屆政府
任期內，提升政府委員會青年成員的整體比例至15%
水平。截至去年9月底，在5,900位獲委任在諮詢及法
定組織服務的非官方成員中，首次獲委任時為35歲或
以下佔9%（即530人），相比前年底的7.8%（即464
人），有明顯增長。

讓青年更多機會參與公共事務
他重申，政府會與青年同行，讓他們有更多參與公

共事務機會，以便能更有效了解和採納他們的想法和
建議。他並鼓勵青年誠心服務社會，為香港出力。

■香港文匯報記者 高俊威

「與司局長同行」添食
加碼惠逾百同學

鴿黨（民主黨）「普通
黨員」劉慧卿當黨友林卓
廷係契仔咁錫就眾所周知
啦，總之唔得卿姐寵愛嘅
佢就話之你係生係死啦！

話說早前退黨嘅「前綫系」、身兼「將
軍澳關注組」主席嘅柯耀林日前接受訪
問時話，自己跟隨卿姐成19年，但退
黨後對方完全冇接觸過佢，並形容自己
退黨係無奈同唏噓。唔少網民都勸佢睇
開啲，話卿姐唔踩多人一腳咪偷笑囉！
新界東支部早前多達59人退黨，包

括多名區議員及「前綫系」成員，炮轟
林卓廷人格卑劣同喺黨內隻手遮天。曾
任卿姐助理嘅柯耀林日前接受傳媒訪問
時就話，對今天分道揚鑣感到「無奈，

覺得唏噓」。
柯耀林又話自己自前綫年代跟隨卿

姐成19年咁耐，「卿姐睇住我成長，
了解我性格同待人接物手法」，但近
年就信外人多過身邊嘅人，自退黨之
後對方完全冇接觸過佢，似乎就係暗
寸佢盲信林卓廷喎。
新聞出街後，網民梗係抽返幾句水

啦！「Raymond Wong」揶揄：「卿姐
唔踩自己友你已經偷笑啦！」「Kirst
Chan」就話：「算罷啦！民主黨冇民
主，嘥×氣！」「陳德鴻」就話：「人
格卑劣林卓廷！」其實，反對派行「大
佬文化」都唔係第一日嘅事，不過佢哋
咁樣玩法，睇嚟四分五裂亦都係遲早嘅
事嘞。 ■香港文匯報記者何西

前綫系老臣怨「卿」盲信「契仔廷」
 &

反對派經常講香港選
民質素高，所以應落實
「真普選」，但同時將
「蛇齋餅糭」掛喺口邊，

話選民貪小便宜所以喺選舉時投建制派
喎。「港人講地」fb專頁昨日就踢爆，
民主黨立法會議員林卓廷，就同佢個打
算參加今年區議會選舉嘅黨友莊榮輝，
喺一間酒家大搞「蛇宴聯歡」(右圖)。
專頁仲引述咗網民話，「蛇齋餅糭」

本身並無問題，奇就奇在包括非建制派
中人不只一次邊罵建制派「蛇齋餅
糭」，一邊自己卻「大搞特搞」，明顯
有雙重標準之嫌。
反對派雙重標準其實都唔算係咩新鮮

事。好似舊年12月，民協總幹事李庭
豐就向傳媒「告狀」，話民建聯屯門區
議會主席梁健文向街坊免費派過百架買
餸用嘅手拉車，係「蛇齋餅糭升級
版」、「買支持」咁話。
有網民貼咗多張反對派議員嘅海報，

由派糭、派奶粉、蛇宴到平價旅行團都
有，揶揄︰「『泛民』區選贏硬啦！」
網民「Lai Ping Chu」留言批評林卓

廷：「人地（哋）就唔得，佢（反對
派 ） 做 乜 都 得 ！ 」 「Cheng Tak
Keung」寸道：「變成厚顏無恥方可成
政客。」「Focke Lo」喺留言中更借機
揶揄喺UGL事件中窮追猛打的林卓
廷：「是否有賄客（賂）選民？ 要好
似UGL事件咁去要求廉署好好調查一
下，就算廉署唔能够立案，律政司都要
有獨立的人士俾（畀）意見， 就算俾
（畀）完都要再另一個獨立人士俾
（畀）意見睇吓俾（畀）意見果（嗰）
個獨立意見的意見有無問題，總之就係
無限輪迴！」 ■香港文匯報記者 陳川

「自決派」嘅小麗老
千（劉小麗）先前為咗
參選立法會九龍西補選
而撤回上訴，即係唔使
再用所謂「守護公義基

金」籌返嚟嘅錢，但啲錢點算？佢似乎
又諗到辦法再揈過嘞，就係提出選舉呈
請，聲稱要推翻反對派今次補選又輸一
席嘅結果。唔少網民鬧爆小麗老千無
恥，反問如果工黨李呃人（李卓人）贏
咗，佢仲會唔會選舉呈請？有人就批評
佢輸打贏要，仲話佢用「守護公義基
金」幫自己打官司，同將啲錢射落海冇
分別。
九西補選都完結咗差唔多兩個月，之
但係小麗老千好似未瞓醒咁，仲未識自
我反省，唔肯接受現實之餘仲要怨婦上
身，話自己同緊律師團商討，又話視乎
「守護公義基金」係咪確認會支持佢提

出選舉呈請，咁佢就
會提出選舉呈請喎，
最重要嘅係，如果基
金唔批，佢就話要再
搞眾籌咁話。
無賴到咁，連「港

獨」fb專頁「勇武前
綫」都忍唔住鬧爆小
麗老千輸打贏要勁無
恥：「邊有人咁無恥架（㗎）？自己被
DQ咗派個『PlanB』去選，自己又以
受害者姿態助選，咁可否理解為同意呢
次選舉呢？哦輸咗就選舉呈請？咁如果
李卓人贏咗呢？」
「勇武前綫」又話：「仲用『守護工
（公）義基金』去打官司？×，同丟落
海有乜分別？有選舉已（以）來有幾十
次選舉呈請，有冇一次成功先？乜唔係
有勝算先去做咩？」使人哋嘅捐款就使

得咁豪爽，去到要捐自己份糧就三催四
請兼臨到補選先肯捐，小麗老千係得
嘅！
網民「Andy Goh」質疑︰「點解唔

喺選之前就提？」「Elvis Ng」就突破
盲腸反問︰「我寧願冇DQ過你。你
選，會贏咩？」「So Kin Ming」看透
世事咁揶揄小麗老千︰「我撑（撐）你，
快d（啲）眾籌揾銀上訴到底，一定要
堅持眾籌！」 ■香港文匯報記者 何西

香港文匯報訊（記者 鄭治祖）在新東眾叛親離的民主黨立
法會議員林卓廷，企圖借搞「大龍鳳」挽回地區影響力。林卓
廷昨日稱，計劃於周日在上水舉行「反水貨遊行」，爭取將
「一周一行」改為「一年八行」。有新界東區議員踢爆，區議
會早前已着手處理有關問題，警方及食環署亦已承諾會在歲晚
加派人手維持秩序、疏導人流，而區議會亦會於下周一及下周
二到場了解情況，質疑林卓廷提早一日搞遊行是在做show。
林卓廷昨日在其上水議辦舉行記者會，聲稱年近歲晚，不少

內地人會到上水一帶「辦年貨」，下周會是高峰期，擔心水貨
客會將大型行李箱堆滿店舖門口，或隨地棄置即場拆走的貨品
包裝，造成環境衛生問題，阻塞行人路，又稱自己上周以電話
訪問了260名上水居民，近九成受訪者認為有關問題影響日常
生活，故他計劃在周日遊行抗議。

姚銘：區會早已安排對策
民建聯北區區議員姚銘在接受香港文匯報訪問時指出，區議
員一直都相當關注水貨客對居民所造成的影響，更成立了工作
小組跟進。年近歲晚，大家都已預計到有大量內地人來港辦
貨，亦不願看到無論水貨客或旅客對區內造成壓力，影響到居
民生活。
他續說，有見及此，區議會早前已要求警方關注，警方及食
環署亦已承諾會加派人手維持秩序、疏導人流，而食環署會派
發傳單加強宣傳，區議會也決定在下周一和下周二到場視察。
林卓廷身為北區區議員身份，在所有事情都有安排後突然提早
一天搞遊行，令人不明所以。

譚榮勳批林譁眾取寵
新社聯總監譚榮勳批評，林卓廷提出「一周一行」改為「一
年八行」，完全是譁眾取寵、不理現實的建議。近年，無論港
鐵及內地海關部門，已做了連串措施，有一定成效，雖然未盡
完美，仍有改善空間，但絕非如林卓廷般「一竹篙打死一船
人」，刻意挑起內地與香港市民之間的矛盾情緒，為自己爭取
政治曝光機會。
他續說，目前內地與香港交往頻繁，並非只是水貨活動，還
有很多港人在內地的家庭成員都是靠「一周一行」來港與家人
相聚，一旦如林卓廷所願變成「一年八行」，將直接扼殺部分
家庭的相聚機會。

容海恩指林「建議」挑撥離間
新民黨立法會新界東議員容海恩強調，水貨客在路窄的地方
辦年貨，確會影響居民生活，特區政府應着手處理，包括加強
巡邏，在發現有人阻塞通道時即上前制止，以有效控制秩序及
疏導人流，但林卓廷「建議」限制內地旅客來港，明顯是在挑
撥離間。

鴿廷忽搞遊行 扮為民實做show

「獨人」鬧爆小麗 輸打贏要呃使費
(3

■「勇武前綫」鬧爆小麗老千將捐款射落海好無恥。
fb截圖

楊岳橋在香港電台昨日播出的《給
香港的信》中稱，現在的「政治

局勢」，已令教師「承受巨大壓
力」，而國歌法更為教師「帶來更多
不必要的壓力和緊張情緒」。

重彈舊調話「侮辱」含糊
他聲稱，當愛和尊重祖國的感受是
「基於恐懼的驅使」，這種愛和尊重
是不真實的，故政府透過立法及罰則

「逼使市民產生的愛國情懷」是不真
實的，並稱政府不應把「箝制孩童思
想的舉動強交由老師執行」。
楊岳橋又重彈舊調，稱條例中「侮
辱」一詞的定義「含糊不清」，「可
能會導致相關法例被濫用」，而法律
不應基於「主觀措詞」。
他聲言，世界各地的人民和香港學

生「均有」透過改寫自己的國歌歌詞
「表達對政府的挫敗感」，又稱有關

條例「剝奪了此和平抗爭的手段」，
希望市民面對「不公正的法律」必須
團結一致，不屈不撓云云。

何俊賢：「尊重」「侮辱」好易分辨
民建聯立法會議員何俊賢在接受香

港文匯報訪問時強調，為國歌法本地
立法，受到最大壓力的並非老師，而
是「港獨」分子及反對派，特別是部
分反對派雖聲稱自己不支持「港
獨」，但就借辱國辱華試圖爭取選
票。
他續說，楊岳橋口中的所謂教師
「有壓力」，不過是擺教師上枱，作
為他們的「人肉擋箭牌」。
他指出，雖然何謂「侮辱」與「尊
重」在法例上沒寫上定義，但在人們
心中本來就非常容易分辨，所以一般
市民不會輕易進入雷區。
他又指，如老師不會教學生何謂
「尊重」與「侮辱」，那香港的教育
就出現質量危機，明顯是對香港市民

及教育界投下不信任票。
何俊賢批評，楊岳橋所說的「逼使
愛國」本來就是「顛倒是非」，愛國
本是情懷，但「港獨」分子及反對派
辱國卻沒底線。
他強調，立例是針對有意辱國的
人，規範他們的過激行為，一般市民
根本不會受影響。

葛珮帆：教國歌「公民之義」
民建聯立法會議員葛珮帆直斥楊岳

橋的言論是「搵嘢嚟講」，並指出現
時有很多國家均設有相關法例，而楊
岳橋聲言條例中「侮辱」一詞的定義
「含糊不清」，她相信法庭會有專業
判決，市民毋須多慮。
葛珮帆並批評，楊岳橋的言論只是

為了恐嚇市民，因為很多外國學校均
有教授該國國歌，是「公民之義」，
會害怕因立了國歌法而犯法的人是
「心有鬼」，國歌法亦沒有不公正的
地方，只要大家尊重國歌就好。

香港文匯報訊（記者 馬壯）政制及內地事務局將於後日向立

法會提交《國歌條例草案》進行首讀及二讀辯論。公民黨立法會

議員楊岳橋（戇橋）昨日在電台節目中聲稱，該條例會為教師帶

來「更多不必要的壓力和緊張情緒」，並聲言政府欲透過立法及

罰則「逼使市民產生愛國情懷」是不真實的。有建制派議員強

調，國歌法只會對「港獨」分子或有意辱國的反對派造成「壓

力」，一般市民根本不會有影響，批評楊岳橋只是擺教師上枱作

為他們的「人肉擋箭牌」，並以此恐嚇市民。

教師

所謂「人無恥則無敵」，自己爭取嘅
嘢竟然自己走去推翻，仲賴係政府嘅
錯。此前，政府接納咗包括「將軍澳民
生關注組」幾個區議員等嘅「物盡其

用」嘅建議，調整喺將軍澳第六十六區興建中央公園
嘅計劃，增建地下停車場以解當區車位不足之苦。不
過，當附近屋苑有居民反對有關修訂時，佢哋就忽然
轉軚反對，俾網民鬧爆「神又係你，鬼又係你」。
話說喺2017年，政府提出喺將軍澳南一幅連接將軍
澳港鐵站至海濱長廊的臨海休憩用地，即第六十六及
第六十八區興建中央大道公園。翌年，唔少西貢區議
員，包括「將關組」嘅柯耀林、陸平才、謝正楓提出
將軍澳泊車位嚴重短缺，要求政府善用地下資源，喺
公園用地增設地下停車場。
當時，柯耀林、陸平才同謝正楓喺單張話，第六十

六區及第六十八區用咗做臨時停車場，為區內居民提
供大量停車空間。「如果上址發展為休憩設施後，有
機會吸引區外市民到訪，而原來使用上址停車場的居
民，亦要面臨停車位減少的問題，有機會令區內違例
泊車的問題惡化。」
為此，佢哋就去信政府，建議有關部門「考慮金鐘

花園現時的做法，在休憩公園下興建地下停車場，平
衡居民休憩與泊車之間的需要」。
為此，運輸署就喺舊年11月向區議會建議分拆兩區

發展，由康文署推展第六十八區的市鎮公園發展計
劃，運輸署則負責發展第六十六區市鎮公園，並增設
地下兩層停車場。
今年1月8日，區議會就通過康文署率先發展第六
十八區中央公園用地嘅建議，而第六十六區要留待周
四（24日）區議會嘅交通及運輸委員會上再討論。
不過，包括坐落在第六十六區中央公園用地旁嘅

The Parkside等屋苑嘅居民，就反對喺第六十六區用
地建地下停車場。
「將關組」嗰班友，就即時打倒昨日的我，喺噚日

搞咗個遊行，要政府及區議會撤回在第六十六區加建
地下停車場嘅建議。「將關組」嘅主席趙志民更加話
政府係「僭建停車場」，「拖延中央公園的落成時
間」喎。

居民質疑故意誤導「挑民憤」
「將關組」呢班始作俑者變臉神速，唔少居民都睇

唔過眼。「Gary Yau」質疑「將關組」故意發放誤導
訊息去「挑起民憤」：「呢幾日嘅討論睇到好多居民
係以為有車場就冇公園或者成個公園都延誤，佢應該
去解釋清楚而唔係推倒自己本來爭取嘅野（嘢）……
明明兩者唔係零和一個有就一個冇，係都要搞二元對
立有咩居心？」
「劉曉騰」亦質疑：「牆頭草兩邊擺，枉我投票畀

佢，宜（）家走去幫66區炒車位，半個公園如期起
又唔講，誤導公眾。」「Rex Chan」就突破盲腸：
「推倒完，下次又可以抗議車位不足，永續抗議，正
呀！」 ■香港文匯報記者 陳川

車場起定唔起？
「將關組」龍門任搬

■「將關組」早
前先要求起地下
停車場，一聽到
有居民反對，忽
然轉軚。


